Мәктәпкә әҙерлек төркөмөндә телмәр үҫтереү буйынса интеграцион дәрес
Тема: “Икмәк ҡайҙан килгән?”
Интеграция өлкәләре: телмәр үҫеше +социаль-коммуникатив үҫеш+ художество-эстетик үҫеш
Интеграцион маҡсаттар: тыуған ил менән таныштырыуҙы дауам итеү, уның байлыҡтары тураһында мәғлүмәт биреү, һүҙлек запасын байытыу, кеше хеҙмәтен еңелләштергән машиналар тураһында төшөнсәләр биреү (комбайн, трактор, тырма, сәскес, йөк машиналары), ауыл хужалығы тураһында белемдәрен тәрәнәйтеү, балаларҙы һөйләмдәрҙе дөрөҫ төҙөргә өйрәтеү, һорауҙарға тулы итеп яуап биреү, балаларҙы тоҙло ҡамырҙан әүәләргә өйрәтеү. телмәрҙе, аң-белемде, фекеләүҙе үҫтереү, икмәккә, икмәк үҫтергән кешеләргә, тыуған илебеҙгә һөйөү тәрбиәләү, ғорурлыҡ  тойғоһо уятыу.
Һүҙлек эше: күмер, тимер, газ, нефть, баҡыр, агроном, бойҙай, арыш, ҡарабойҙай, һоло, кукуруз, арпа, тары, сик, комбайнсы, тракторсы, игенсе, культуралы башаҡлы үҫемлек
Эш алымдары: уйын, күҙәтеү, сағыштырыу, әңгәмә, эксперимент
Йыһазландырыу: ноутбук, Башҡортостан картаһы, ярмалар,¸икмәк төрҙәре, башаҡтар, лупалар, тоҙло ҡамыр.
Ҡулланылған әҙәбиәт: “Кеше һәм тәбиғәт” Ф.Ғ. Аҙнабаева, интернет селтәре
Дәрес барышы
Ойоштороу өлөшө:
-Балалар, был нимә ул? (Карта)
-Нисек уйлайһығыҙ, был ниндәй илдең картаһы? (Башҡортостан Республикаһының картаһы)
-Бына ҡарағыҙ әле уның сиктәрен (күрһәтәм)
-Ә Башҡортостан картаһы нимәгә оҡшаған?
-Кем белә республикабыҙҙың баш ҡалаһы нимә тип атала? (Баш ҡалаһы Өфө)
-Балалар, һеҙ картала ниндәй төҫтәр күрәһегеҙ? Улар нимәне аңлата? (һоро төҫ менән тауҙарҙы билдәләгәндәр, йәшел төҫ-ул урмандар, зәңгәр-күк төҫтәр йылға-күлдәрҙе аңлата, һары төҫ-ҡалҡыулыҡтар)
-Афаран, балалар, беҙҙең республикабыҙ Рәсәйҙең составына инә. Башҡортостаныбыҙҙа төрлө милләт вәкилдәре йәшәй, әйҙәгеҙ уларҙы һанап китәйек (башҡорртар, рус халҡы, татарҙар, марийҙар, чечендар, узбәктәр, мордвалар һ.б.). Беҙҙең республикабыҙ бик матур, ул бейек тауҙарға, йылға-күлдәргә, урмандарға бай, Башҡортостанда нефть, газ, күмер, тимер, баҡыр сығаралар. Бына ниндәй бай илдә беҙ йәшәйбеҙ, балалар.
Ултыралар 
Төп өлөш:
-Беҙҙең Башҡортостаныбыҙ электән бай уңыш менән дан алған, баҫыуҙарҙа төрлө иген культуралары үҫә.
-Ә һеҙ ниндәй иген культураларын беләһегеҙ? (бойҙай, һоло, арыш, арпа, кукуруз, тары, ҡарабойҙай- пшеница, ячмень, овес, рожь, просо, кукуруза, гречиха) (индивидуаль ҡабатлау эше)
-Ә хәҙер иғтибар мине тыңлағыҙ, мин йомаҡ ҡоям:
Бик ҡәҙерләп кенә телеп 
Ашъяулыҡҡа һалалар, 
Ул өҫтәлдә иң бөйөк аш,- 
Был ни була,балалар? /икмәк/

- Әйе, дөрөҫ икмәк! Хәҙер ҡарайыҡ әле, һеҙ нимәләр күрәһегеҙҙ? ( был күмәс, йыуаса,  аҡ икмәк, арыш икмәк, һоло икмәге, сухарь, баранка-булочка, белый хлеб, ржаной хлеб, овсяной хлеб, сухари, баранки)
-Быларҙы бер һүҙ менән нисек әйтергә мөмкин? (икмәк-ҡалас изделиелары)
- Әйтегеҙ әле, икмәк тураһында нимә тип әйтергә була, икмәк ниндәй ул? (йомшаҡ, саф, аппетитлы, ҡабарған, ҡупшы, аҡ, эҫе, хуш еҫле, тәмле, ҙур, йоморо)
-Афарин, балалар!
-Ә икмәк үҫтереүсе кешеләрҙе кем тип атайҙар? (игенселәр-хлеборобы)
-Шулай итеп, республикабыҙҙың иң төп байлығы ул-икмәк!
- Икмәккә бик һаҡсыл булыр кәрәк, икмәкте таҙа ҡул менән генә алырға, уны ташларға ярамай, әгәр ҙә бер валсығы төшһә лә уны күтәреп алырға ҡушалар, сөнки икмәк беҙҙең өҫтәлгә килһен өсөн бик күп ауыр юл үтә.
- Ә хәҙер икмәк нисек беҙҙең өҫтәлгә килә икән, шуның турала ҡарап үтәйек (презентация)
-Бына, балалар, аңланығыҙмы беҙҙең республикабыҙ баҫыуҙарында күпме кеше арыу-талыу белмәй эшләй, беҙ икмәкһеҙ булмаһын өсөн.
-Хәҙер бер аҙ ял итеп алайыҡ.
Физкультминутка:
Әйтегеҙ әле, балалар, нисек ондо иләйҙәр?
Бына шулай, бына шулай, бына шулай иләйҙәр.
Әйтегеҙ әле, балалар, нисек ҡамыр баҫалар?
Бына шулай, бына шулай, бына шулай баҫалар.
Әйтегеҙ әле, балалар, нисек һалма ҡырҡалар?
Әйтегеҙ әле, балалар, нисек күңел асалар?
Бына шулай, бына шулай, бына шулай асалар.

-Балалар, түңәрәккә баҫығыҙ, уйын уйнап алайыҡ. Уйындың исеме  “Дөрөҫ яуап бир» тип атала , мин һеҙгә туп ырғытам һәм һорау бирәм, ә һеҙ һорауға дөрөҫ, тулы итеп яуап ҡайтарырға тейешһегеҙ.
-икмәк ҡайҙа һатыла? (Икмәк кибетттә һатыла)
-икмәкте ҡайҙа бешерәләр? (Икмәкте пекарняла-икмәкханала бешерәләр)
-икмәкте нимәнән бешерәләр? (икмәкте ондан бешерәләр)
-ондо нимәнән эшләйҙәр? (ондо бойҙайҙан эшләйҙәр)
-бойҙай ҡайҙа үҫкән? ( бойҙай баҫыуҙа үҫә)
-бойҙайҙы кем сәскән? (бойҙайҙы игенселәр сәскән)
-Афарин балалар! (ултыралар)
-Кешеләр икмәк тураһында ихтирам менән һөйләгән, ул иң ҙур байлыҡ, ул бөтәһенә лә баш. Икмәктә В витамины бар, ул нервы системаһын нығыта, хәтерҙе яҡшырта, ашҡаҙанды эшкәртергә ярҙам итә. Икмәкте ашап бөтөрөр кәрәк, икмәктең ҡәҙере валсыҡтан башлана тигән боронғолар.
-Кем икмәк тураһында ниндәй мәҡәлдәр белә?
МӘҠӘЛДӘР
-Афарин, балалар, мин һеҙҙе хәҙер лабороторияға саҡырам. Өҫтәл артына ултырайыҡ, һеҙҙең алдығыҙҙа төрлө культура ярмалары (һоло, арыш, бойҙай, ҡарабойҙай, кукуруза, рис), уларҙы лупа менән ҡарап, нимәгә оҡшаған, ниндәй төҫтә, формаһын әйтер кәрәк, тотоп ҡарағыҙ, характеристика бирәйек (бәләкәй, ҡаты, шыма, оҙонса, һары төҫтә)
-Нимәләр эшләргә була был ярмаларҙан? (икмәк, бутҡа бешерегә була)
-Ә хәҙер лупаларҙы ситкә һалдыҡ, мине иғтибар менән генә тыңлағыҙ.
-Балалар, ә һеҙ беләһегеҙме, бер икмәк бешерер өсөн, 10000-ләгән бойҙай кәрәк. Башҡортостан республикаһы 2018 йылда 1,5 миллион тонна иген йыйып алған... Һеҙ нисек уйлайһығыҙ, был аҙмы йәки күпме?
-Эйе, был бик күп, быйылғы уңыш беҙең республикабыҙҙы һәм Рәсәйҙе лә икмәк менән тәьмин итер өсөн етәсәк.
- Һәр кемдең алдында тоҙло ҡамыр бар, һеҙгә үҙегеҙ теләгән икмәк-ҡалас изделияларын әүәләр кәрәк. Стек, шырпы һәм ярмалар менән биҙәргә була.Ҡамыр менән һаҡсыл эшләгеҙ. Кем нимә әүәләне?
-Афарин!
Йомғаҡлау:
-Афарин, балалар. Беҙ һеҙҙең менән нимә тураһында һөйләштек? Һеҙгә дәрес оҡшанымы? Икмәккә нисек ҡарарға кәрәк? (һаҡларға, ҡойлтмаҫҡа, тапамаҫҡа) 
-Күреһегеҙсә, тәмле икмәк еңел генә бирелмәй, ул беҙҙең илебеҙҙең төп байлығы булып тора. Икмәк- тормош, тыныслыҡ һәм байлыҡ билдәһе. Бөгөн һинең өҫтәлеңдә икмәк етәрлек. Күпме теләйһең-шунса ашайһың. Икмәк-ул тормош, балалар!
